
1) in actione in rem] Cyrilli. In actione in
rem, et ad exhibendum, et in bonae fidei iudiciis locus
est iuriiurando in litem.

Stephani. Hoc intellige de directis actionibus, id
est, quae directo instituuntur, non contrario. Nam con-
traria, puta depositi, movetur ab eo, qui rem deposi-
tam accepit et circa eam impensas fecit. Quoniam au-
tem de indemuitate, non de fide rupta intenditur con-
traria depositi, iuriiurando in litem locus non est, ut
ait Ulpianus dig. 5. depositi. Nota, quod dixi, quia
non de fide rupta contraria depositi instituitur, iuriiu-
rando in litem locum non esse. Non tamen, quia in
contraria mandati, quae a fideiussoribus intenditur, de
fide rupta agitur, ut didicisti lib. 3. partis primae Di-
gestorum, tit. 2. dig. 6. them. 4. dixerit quis, etiam
in ea, licet contraria sit, locum fieri iuriiurando in
litem. Nec te offendat, quod non de eo, quod interest,
intendatur, et in nummis condemnationem habeat. Didi-
cisti enim dig. 3. huius tituli, etiam cum nummi petun-
tur, iuriiurando in litem locum esse posse..

2) ¢t in bonae fidei iudiciis] Innominati
Quaenam sint actiones bonae fidei, didicisti Institut.
lib. 4. tit. 6.

Eiusdem. Lege lib. 6. tit. I. dig. 68. 69, 71. et 70. seu
lib, 15, tit. 1.

3) et taxare] Si quidem dolum invenerit, in in-
finitum eondemnare: sin autem. culpam, taxare.

Nicaei. Neque obstare credas, quod dicitur lib. 7.
tit. 1. cap. 13. sed secundum praesens etiam illud intel-
lige. Illud enim hoc ait, non posse iudicem pro sua
humanitate reum prorsus absolvere, vel taxationem mi-
nuere. Ceterum si condemnatus inops est, vel nihil in
novatum est circa impensas in persona adversarii, ut
puta, si ab aliquo sumtus litigatori subministrati fue-
rint donandi animo, potest et prorsus absolvere, et
condemnationem minuere. Aut etiam speciale esse puta.
Vel potius totum hunc titulum intellige de iureiurando
in litem, illud autem de iudiciali. Kt haec interpreta-
tio verior est. Kt in eo quoque differt iusiurandum in
litem a iudiciali, sicut et in €o, quod non aliter locum
habet, quam ex dolo et contumacia.

4) interdum — in strictis iudiciis] Si pro-
missor servi moram fecerit, et ita servus decesserit,
locus est iuriiurando. Alias autem si ex testamento
vel ex stipulatu agitur, locus ei non est. Non iurat
autem in litem nisi dominus litis.

Idem intellige et in actione ex testamento. Nam
et si debitor ex testamento moram fecerit, et servus de-
cesserit, locus fit iuriiurando in litem. Nota autem,
iudicem rem, quae in rerum natura non est, quaeque
non extat, sine iurisiurandi delatione aestimare non
posse, sed necesse ei esse iusiurandum deferre.

VL. Paul, Alias autem meta actione ex stipu-
latu 1) vel ex testamento, iusiurandum in litem lo-
cum non habet,

1) actione ex stipulatu] Haec exempli causa
posuit eius, quod dixit, in omnibus strictis actionibus
ex mora locum iuriiurando in litem fieri. Iureconsultis
enim solenne est, actione ex stipulatu, quae inter vivos
instituitur, et actione ex testamento, quae post mor-
tem testatoris competit, omnes strictas actiones signi-
ficare, ut lib. 24. tit. 9. cap. 6.

Nota, Jureconsultes. actione ex stipulatu et actione
ex testamento omnes strictas significare solere,

VII. Ulpian. Solus, qui suo nomine agit!), in
litem iurat.

w). Fabr. in marg. emendat dzogog. 2) Lege oluieyy. ,y). Adde viig,

I) qui suo nomine agit] Excipe tutorem pu-
pilli et curatorem adolescentis: hi enim, si volunt, ius-
iurandum in litem subire possunt, ut didicisti in dig. 4.

VHI. Marcell. Tutor, qui rem adulti possidet !),
neque eam restituit, non solum in id, quod interest,
tenetur, sed etiam iurifurando in litem subiacet.

1) tutor, qui rem adulti possidet] Tutor,
qui adolescenti rem eius non restituit, iuriurande sub-
iacet.

Stephani. Intellige quondam tutorem. Nosti enim,
licet non possideat, dolo autem rem possidere desierit,
rYursus pro possessore eum haberi. In proposito autem
casu dici potest, etiam sine taxatione ei, qu1 quondam
pupillus fuit, jusiurandum deferri, Nec mireris: nam
et in alio casu invenire potes ijusiurandum in litem
sine taxatione delatum: utputa si quis rei nomine con-
ventus fuerit, deinde pronuntiatione facta rem habens
dolo eam desmrlt possidere: nam semel pronuntiatione
facta iudex deinceps iusiurandum in litem sine taxa-
tione defert, ut ait Ulpianus in dig. 68. de speciali in
rem actione.

IX, Iavol. In furti actione!) iurare oportet,
tanti rem fuisse, cum furtum fieret, nee vero et
pluris 2),

1) in furti actione] Cyrilli. Qui furti agit,
iuret, tanti rem fuisse, cum furtum fieret.

Stephani. Quoniam furti actio in duplum habet con-
demnationem, necesse est spectare, quanti res esset
furti tempore. Et nota, in poenali actione locum fieri
juriiurando in litem, et furti actione instituta per ius-
iurandum in litem duplum et quadruplum constitui se-
cundum aestimationem rei furti tempore. Nota, quod
dixi, rstituta furti actione: nam in condictione furtiva
iudex pecuniarie condemnans non spectat quanti res
esset furti tempore, sed aestimationem rei spectat quan-
docunque post furtum maiorem, .t ostendit Ulpianus lib.
sequenti, tit. 1. dig. 8. Generaliter tamen furti actione
ingtituta, si quidem res furtiva perierit, vel deterior
facta fuerit, tunc duplum formatur secundum rei aestima-
tionem furti tempore. Contra si res furtiva post furtum
pretiosior facta fuerit, eius duplum vel quadruplum for-
matur secundum aestimationem eius tempons, quo res
pretiosior facta est: quia et tunc eius furtum factum
videtar. Sic dicit Ulpianus lib. 47. tit. 2. dig. 50. sen
lib. 60. tit. I12. cap. 50.

Enantiophanis. Hoc ne simpliciter intelligas, sed
secundum id, quod dicitur lib. 47. tit. 2. dig. 30. Lege
lib. 13. tit. 1. dig. 8, seun lib. 60. tit. 10. cap. 8.

Nicaei. Hoc intellige, quando post furtum res perie-
rit, vel deterior facta fuerit. Si enim res extet non de-
terior facta, sed eiusdem bonitatis et qualitatis adhuc
sit, vel etiam melioriﬁ, tunc ex utilitate actoris aesti-
matur. Hoc enim etiam ait lib. 60. tit. 12, cap. 50. his
diserte verbis: Non id, quod interest, sed verum rei
pretium duplatur vel quadruplatur, licet condemnatio-
nis tempore desierit esse in rerum natura. Aestimatio
autem fit ex utilitate actoris, sive furti, sive condemna-
tionis tempore res pretiosior fuerit. Pone autem, eum,
qui hoc loeo agit, esse dominum: nam soli domino actio
furti in duplum competit in rei aestimationem, nec vero
extraneo. Kt quaere eiusdem libri ei tituli cap. 80.
them. 2. quo dicitur: Actio furti in duplum in aestima-
tionem rei domino competit, etiamsi njhil aliud eius
intersit: aliis vero in id, quod extrinsecus interest.
Quaere et eiusdem cap. 67 them. 3. quo dicitur, ex eo,

quod actoris interest, condemnationem fieri. Quaere et
tit. 10. eiusdem libri, cap. I3. huic congruens.

2) necvero et pluris] Hoc est, non adiicere et
dicere, res digna erat aureis quinque, et eo pluris. Ait
fureconsultus innuens veterem formularum formam ita
sese habentem: si parel rem ducentorum solidorum
esse, vel etiam paulo pluris. Actor enim minus vera
quantitate dicebat propter periculum plus petitionis,

X. Callistrat. Etiam is, qui de instrumentis
agit1), in litem jurat, quid sua intersit, ea pro-
ferri: et in tantum reus condemnatur.

1) is, qui deinstrumentis agit] Cyrilli. Qui
instrumenta non exhibet, subiicitur iuriiurando.

Stephani. Hoc intellige, cum per dolum aut contu-
maciam instrumenta nen profert: nam ob culpam iuri-
iurando in litem locus non est, ut saepe didicisti. Pone
autem, instrumentum, de quo controversia non est, de-
positum esse, et depositarium dolo aut contumacia id
non restituere, ut locus fiat iurijurando in litem. In-
terrogatio. Quid ergo? Si is, qui nunc agit, instru-
menta pignori dedit, eiusdem autem interest, instru-
menta plofeu'l, an sic quoque qui ea possidet, proferre
cogitur? Solutio. Si quidem is, qui ea possidet, ex
eorum prolatione non laeditur, omnino ea proferre
compellitur: si vero laeditur, ea proferr¢ non cogitur.
Quodsi incertum sit, laedatur, neene, tunc iusiurandum
subire debet, quod per iusiurandum praestitum nee
propter pecuniae aliarumve rerum promissionem, nee
metu eius, contra quem chartam proferre debet, neque
amicitiae cam eo conservandae causa ea proferre recu-
set, sed ne circa bena sua laedatur, ut refertur lib. 4.
Codieis, tit. 21, eonst. 22. seu kibri huius tit. 1. cap. G0.

XI. Paul. Non facile quaeritur!) de periurio
eius, qui iusiurandum in litem praestitit.

1) non facile quaeritur] Innominati. Ait non
facile propter ea, quae dicta sunt dig. 5. tit. 3. seu cap. 2.
tit. 5. et dig. 31. et lib. 4. Codicis, it 1. const. 13. seu
huius libri tit. 5. cap. 35. Didicisti enim in dig. 4. huius
tituli, ex magna causa et novis repertis instrumentis
iusiarandum in litem retractari. Interrogatio, An qui
juriiurando in litem subiectus est, de evictione cavere
debet? Solutio. Lege lib. 25. tit. 2. dig. 10. et dig. 22.
them. 1.

k) Syn. gty Iv iy  €) Syn, 6re. k) Fabr,
m) Syn, imyrdivar. n) Syn. zov ¥ dixy, o) Adde ovn.

{l

L. 10,
D, XIIL 3.

L, 11..
D. e¢od.

TITULUS L

De rebus creditis'), si certum sit et peta
tur?), et de condictione earum °).

1) de rebus creditis] Volumen de rebus octo
libros continet, quorum primus est liber duodecimus
Digestorum, seu liber hic 23. Basilicorum: et statim
agit de rebus creditis. De quibus vero? de pecuniis

scilicet, quae certi condictione petuntur. Hoc enim
significavit, cum dixit, s¢ certum si¢. Hoc, quia nummi
certi sunt. £t pvmtur, id est, condicatur. Hoc¢ pro-

pter condictionem. Petitio enim vocatur condictio, ut
cap. 4. them. 2. in fine, et ibi Stephani adnotatm, et
lib. 52. cap. 24. Ego autem puto, per verbum quidem
certum significari nummos, ut ait adnotatio. Certi enim
sunt, et de his certi condictio intenditur. Et quaere
lib. 24, tit. 8. cap. 7. Dixit autem de condictione ea-
rum, condictionem significans. Pelatur autem adie-
cit, significans, certi “condictionem cum effectu tunc
intendi, cum ea, quae debentur, peti possunt. Si enim
minori sine curatore credidero, debetur quidem mihi,
sed naturaliter, non lege: et si eo nomine certi con-
dictione agatur, non tamen petam, Ideo dixit, petatur.

Ideo Iureconsultus inscripsit, de rebus, non de pe-
cuniis, quia verbum res complectitur etiam ea, quae
extra patrimonium nostrum sunt. Nam statim atque
societatem omnium bonorum quis cum aliquo contraxit,
actionem quoque iniuriarum ei cedit, et potest is, quo-
cum eiusmodi societatem contraxit, actionem iniuria-
rum tanquam propriam intendere. Potest enim bonis
socii omnium bonorum adnumerari.

In hoc libro agitur de mutuo, quod strictum est.
Sin autem scire velis, quae sint actiones bonae fidei et
stricti juris, quaere Institutionum lib. 4. tit. 6. circa
medium. Ibi enim ex arte de his disserit,

Ait, si certum sit, propter certi condictionem. Haec
enim intenditur de certa quantitate nummorum. Ait
autem, el petatur, propter minores. Saepe enim nobis
debet minor, vel etiam impubes, eosque naturaliter qui-
dem habemus obligatos: agere autem non possumus,
quia veremur, ne exceptione submeveamur.

2) sicertum sit et petatur] Hoc dixit, pecu-
niam significans. Certa enim plerumque est. Lege
totam Stephani adnotationem cXtrinsecus positam.

3) et de condictione earum] De certi con-

b dictivne ex mutuo, qua petitur omne, quod certum est,

seu cuius species et qualitas, et quantitas ostenditur.
Petitur et incertum ex omni causa’et obligatione: veluti
cum debetur fundus et fructus. Nam fundus quidem
certus est, fructus autem incerti: sed cum apparent et
separati sunt, fiunt certi. Quae etiam ei, qui non do-
minus est, datur, et dominium transfert.

Hoe dixit Iureconsultus de rebus definitis et certis,
quae iure dominii ad nos pertinent, de quibus etiam
in rem actionem intendi adversus quemcunque, qui eas
possidet, docuit lib. 15. quae proprie peti non dicuntur,
sed vindicari. Sic enim cap. 25. lib. 52. ait: Actionum
genera sunt duo: vel enim in rem sunt, et dicuntur vin-
dicationes, id est, vindicationes rei per in rem actio-
nem: aut personales, et dicuntur condictiones. Vindi-
catio autem dicitur a vindicando, quod est per actionem
in rem vindicare rem, ut ait tit. 20. lib. 2. Institutionum
circa initium. Itaque cum lureconsultus ostendere vel-
let, hoc loco non agi de rebus illis, vel de actione, qua
eaedem vindicantur, sed de rebus certis, quae dominii
nostri non sunt, et de actione, qua petuntur, "adiecit
verbum, pefatur. Nam petitio proprie dicitur, cum
quid nostrum fieri desideramus: absurdum autem est,
desiderare, ut quod meum est, amplius meum fiat. Nam
etiam certi condictionem intendentes, de qua hoc loco
agitur, sic dicimus: Petre, huius rei dominum me effice,
aut tot talium nummorum. Et lege ad them. 2. cap. 4.
huius tituli Stephanum necessarium, deque eo perite
disserentem: et cap. 24. quod haec habet: Qui certum
stipulatur, non ex stipulatu actionem, sed certi con-
dictionem habet, ut cap. 9. Et passim Jureconsultus
petitiones condictiones vocat, quasi personales: quam-
quam interdum res quoque, quae nostri dominii sunt,
per condictionem petimus: puta per condictionem fur-
tivam, et ex iniusta causa, et sine causa, et cum certi
condictio naturam unius ex his induit, ut latius docet
Stephanus them. 2. cap. 4. huius tituli. Lege et Instit.
1ib. 4. tit. 6. ubi diximus, actionum quasdam in rem esse,
quasdam vero personales. Ibi enim docet, quid dica-
mus actionem in rem intendentés, et quid dicamus
actione personali experientes. Item docet et de con-
dictione furtiva, dicens etiam, ob quam causam sic in-
tendatur a domino adversus furem,

1. Ulpian. Hic titulus, in quo de variis con-
!tractibus agitur, inscriptus est de rebus creditis 1):
‘pam et rei verbum generale est2), et ereditum dici-
“tur, quod ex quocunque contractu debetur.

1) de rebus creditis] Cyrilli. Crediti et rei
verbum tanquam generale et omnes contractus signifi-
' cans, titulo praefixum est.

! De rebus creditis liber inscriptus est, quoniam, in-
quit, crediti et rei appellatio generalis est, et multa
complectitur. Sed quia fortasse quis dicet, cur non de
pecuniis creditis, sed de rebus creditis inscriptus est?
Numgquid et pecuniae appellatio multa complectitur?
Oportet occurrere obiectioni, Quidam igitur dicere ten-
tarunt, ideo Praetorem librum inscripsisse de rebus
creditis, quia rei nomen significat res et corporales et
incorporales, pecuniae autem res tantum corporales
significat. Iis autem, qui haec dicunt, refragatur Her-
mogenianus lib. 50. Dig. tit. 16. dig. 222. seu lib. 2.
tit. 2, Ait enim: Pecuniae nomen non tantum num-
mos significat, sed etiam res omnes tam immobiles,
quam mobiles, et tam corporales, quam incorporales
seu iura. Verior tamen ratio haec est: rei et pecuniae
nomine res tam corporales, quam incorporales signifi-
cari. Rei autem appellatio latior est, quam pecuniae:
naw rei verbum etiam ea, quae patrimonio nostro non
adnumerantur, significat, ut eap. 5. eiusdem tituli. Quae-

¢) L. 1. legitur iisdem verbis apud Attal. tit. XIX, § 1.

e) Fabr. in marg. addif:
dulhltavnt Fabrotus, qui in versione hoc verbum transferre
quaw 1. €. secundum neluram suam, naturaliler.

g0 mgoxwtcigliwg. Adde 3 anle mepl Ufgews.

dam autem actiones sunt, quae nobis quidem compe-
tunt, in bonis autem nostris non computantur, qualis
est actio iniuriarum et populares actiones. Nam actio-
nem iniuriarum, nisi lis contestata fuerit, non esse in
bonis nostris, mneque in eis computari ait Ulpianus
lib. 47. tit. 10. dig. 28. Actiones autem populares non
computari in bonis nostris, nec locupletiores nos fa-
cere, ait Paulus eodem lib, 47. tit. ult. dig. 7. Dicit
etiam Ulpianus lib. 50. Dig. tit. 17. dig, 226. them. 2,
libertum in bonis non computari. Ostendit quoque la-
volenus lib. 4. huius partis tit. 3. dig. 1. libertum in bo-
nis non computari. His congruit et quod a Paulo di-
citur circa finem dig. 5. generalis actionis praescriptis
verbis. Sunt vero et aliae eiusmodi actiones. Rei igi-
tur appellatio, ut dixi, latior est et magis generalis,
quam pecuniae, significans etiam ea, quae in patrimo-~
nio nostro non computantur, Idque ait Paulus lib. 50.
Dig. tit. 16. dig. 5. Merito igitur Praetor verbum res
potius elegit, et huic volumini praemisit, quod latius
et magis generale sit, et ea, quae extra patrimonium
nostrum sunt, complectatur. Alioquin absurdum fuisset,
dubjam inscriptionem huic volumini praefigere. Nam
manifestum est, pecuniae verbum, si quidem ei speciali-
ter adiiciatur numerus, nummos tantum significare:
sin autem non adiiciatur, non tantum nummos, sed
etiam omnes res significat. Additur autem, si certum
stt et petatur, quoniam hic titulus proprie et secun-
dum naturam tractat de certo, deque condictione, in
quam pecunia tantum numerata venit. Nam qui con-
dictione agit, sic ait: Si paret, hunc dare oportere
nummos centum, condemna eum. Ait autem etiam Ul-
pianus lib. sequenti tit. 3. dig. 1. hanc condictionem in
pecunia tantum numerata locum habere. Certum enim
plerumque dicitur pecunia numerata. Condictio tamen
triticaria, de qua idem titulus 3. libri sequentis dictu-
rum pollicetur, in omni re locum habet praeter pecu-
niam numeratam.

8t certum petetur. Sciendum autem est, si quis
societatem omnium bonorum contraxerit, eum tam quae
eX actione iniuriarum, quam quae ex quolibet contractu
acquisierit, conferre compelli, ut tit. 1. lib. 12. cap. 52.
them. ult. Si vero quis societatem omnium pecuniarum
contraxerit, tunc quae ex actione iniuriarum acquisi-
verit, conferre non compellitur. Liege et lib. 60. tit.21.
cap. 28. quo dicitur, actionem iniuriarum ante litem
contestatam non computari in bonis eius, qui eam ha-
bet. Et eiusdem tit. 32. cap. 9. 10. 11. quibus dicitur:
In actionibus, quae ius populi tuentur, reus nec vero
actor procuratorem dare potest. Eis autem non expe-
riuntur mulieres vel pupilli, nisi in rem suam. Nec
transeunt ad heredem fideicommissarium, neque ideo,
quod quis eas habet, loeupletior habetur. Omnes au-
tem temporales sunt, et in heredes non dantur.

Hoc est, hoc volumen de rebus: sic enim dicendum
est. Nam inter obligationes, quae re contrahuntur,
multi et diversi contractus referuntur, mutuum, depo-
situm, et alii, quos disces lecto libro 52. cap. I. them. 2.
3. 4. Non enim dixeris hune titulum primum lib. 23.
Hic enim de mutuo tantum agit, quod strictum est.
De bonae fidei autem actionibus si scire velis, lege
Iib. 4. Institut. tit. 6.

2) rei enim verbum generale est] Stephani.
Nam ille tantum hac condictione experiri potest, qui
certam pecuniae quantitatem petere vult, ut disces libro
sequenti. tit, 3. qui est de condictione triticaria. Scias.
autem, hanc certi generalem condictionem secunduny
naturalem, proprietatem dominium revecare, et secun-
dum naturam suam dationem continere. Competit au-
tem proprie et secundum naturam. suam, si certa sit
stipulatio: neque enim ex certa stipulatione nascitur

[) Quid illad fugurevrixwg significet, iam

omisit. Fortasse significat idem quod gquowng vel xgrd

nwpey, ot &tége avedveton Gywyr, dll’ mewtoTimug xépTOG
yivston xovliutiniog. [Sch, e 111.236.]

g) L. 2. pr, legitur in Sch, u. ad Basil. XIlL 1. cap. 5.

tit, XIX. §. 2. 4) 7o habet scholium laudatum.
k) Schol. yévog Fvsgov. 1) Schol. ddweiov otz Fower.

7) Hactenus Attaliata.
m) §. 3. usque ad yzvexoy 20ve legitur apud Attal. ‘tit. X1X. §. 3.

actio ex stipulatu, nt Ulpianus dig. 24. ait, ut dica-
mus, aliam nasci actionem, sed principaliter certi con-
dictio est.

II. Paul. Mutuum dat quis!), non ut idem re-
cipiat, sed rem eiusdem generis2). Nam si idem 3),
commodatum est4), aut depositum5). Sin autem
alterius generis, non est mutuum,

Mutuum consistit 6) in his rebus, quae pondere,
numero, mensura constant. Nam in ceteris rebus
mutuum non consistit, quoniam aliud pro alio 7) in
his creditori non solvitur.

Differt mutuum a credito, quoniam crediti no-
men generale est: mutuum autem dominium trans-
fert 8). Et mutuum quidem dationem habet: credi-
tum autem, etiamsi nihil detur, consistit, veluti si
post nuptias dos promittatur ).

Qui mutuum dat, debet dominus esse 19) eius,
quod datur. Nam qui in aliena potestate sunt, vo-
luntate patrum !1) et dominorum videntur dare num-
mos peculiares 12).  Si vero voluntate meal3) tu

des, ego acquiro actionem !'%), licet mei nummi non
fuerint.

Verborum obligatio 15) actu quodam, id est,
stipulatione contrahitur,

1) mutuum dat quis] Cyrilli. In mutuo non
eadem species nobis debetur: alioquin commedatum es-
set, aut depositum: sed idem genus.

2) sed vrem eiusdem generis] In locatione
saepe idem redditur, saepe eiusdem generis, ut lib. 20,
tit. 1. cap. 3I. necessarium.

3) nam siidem] Id est, si convenerit inter vos,
ut idem reciperetur, mutuum non est, sed pignus, aut
depositum, aut commodatum.

4) commodatum est] Nummos autem etiam
commodari, habetur lib. 13. tit. 6. dig. 3. them. 7. et
dig. 4.

Hoc autem intellige ostendendi gratia, vel ut in
publico exponantur, quod fieri solet in publicis eon-
ventibus et congressibus, aut cum publica balnea ape-
riuntur. Lege adnotata ad cap. 18. circa finem de his,
et lib. 13. tit. 6. dig. 3. them. ult,

Quod mutuum datum est, non solum in eodem ge-
nere, sed etiam in eadem qualitate et bonitate reddi
debet. Hoc enim ait et Pomponius dig. 3. huius tit.
Id autem ait et Gaius lib. 44, Dig. tit. ult. dig. 1.

5) aut depositum] Innominati. Atqui si num-
mos ex causa depositi accepero, non eosdem reddere
compellor, sed tantundem, ut lib. 19. tit. 3. dig. 31
Lege et lib. 16. tit. 3. dig. 24. 25. Lege et idem dig. 24.
et quae ibi adnotata sunt.

6) mutuum consistit] Cyrilli. Mutuum con-
sistit in his rebus, quae pondere, numero, mensura con-
stant. In reliquis enim praeter has non consistit. Aliud
pro alio invito creditori non solvitur.

Stephani. Scias, Gaium pecora referre inter ea,
quae numero constant, lib. 19. tit., 1. dig. 35. them. 6.

Innominati. Quid significent haec verba, pondere,
numero, mensura, diseis lib. 18. tit. 1. dig. 35. Gaii.

Fabr, T. II. p. 83. edit. nostrae T. II. p. 12. et apud Attal.
Guae addit, aliena sunt a textu Basilicorum.

Deinde addit haec aliena a Basilicis: ygéos ydp 20wt 70 dnd Javeiov yorwoToVmevov, xai w6 Gmo imydzov, xui TH Gno
, \ p \ . p f
TpNRETOS NQaGErTos MedyueTos Tmoliumavopevoy, xul 1O Gnd watadlxmg® Odveioy 0F T6 amd xaveolic vomiomeiTow yorw-

orolyevor. n) Legendum videtur dgeides pro 9élee.

zp) Fabr. in marg. notat, fortasse addendum esse ydo.

Stephani. Extra eas res, quae pondere, numero,
mensura continentur, mutuum non consistit, quia aliud
pro alio invito actori solvi non potest: et his, qui
necessitate premuntur, ideoque mutuum sumunt, inutile
esset, quod acceperunt, si idem omnino, quod accepe-
runt, ei, qui dedit, solvere compellerentur. Nota autem
pulcherrimam regulam, in his, quae pondere, numero,
mensura non constant, non licere aliud pro alio in-
vite creditori solvere. Consentienti tamen et volenti
creditori si aliud pro alio solutum fuerit, debitor libe-
ratur, ut ostenditur lib. 8. Codicis, tit. 43. const., 17T.
Nota, quod dicitur, invito creditori, propter id, quod
indistincte dicitur dig. 26. de condictione indebiti, et
lib. 13. tit. 1. dig. 1. -

7) quoniam aliud pro alie] Quod necessario
contingeret, si mutuum in aliis consistere diceremus,
puta in rebus immobilibus: nam si res immobilis mutuo
mihi detur, necesse est, me aliud pro alio solvere, si
rem immobilem secundum naturam mutui alienavero.
Si vero consentiat, recte aliud solvitur, ut lib. 3. In-
stitut. tit., ult. et lib. 8. Codicis, tit. 43. const. 17. et
lib. 46. tit. 3, dig. 46. quod etiam lege, et lib. 23. tit. 3.
dig. 26. Videtur enim creditor pacisci, ut eadem rur-
sus reddantur, ut cap. 3, huius tituli,

8) mutuum autem dominium transfert]
Stephani. Creditum enim non solum contrahitur, cum
dominium non transfertur, sed etiam cum dominium
transfertur, ut in mutuo. Creditum enim, ut saepe
dixi, et mutuum et omnes contractus significat, ex qui-
bus spes est repetitionis, excepta donatione. Nam qui
donat, non eo animo dat, ut recipiat.

Mutuum non consistit, nisi nummi alienentiir: cre-
ditum autem hoc non desiderat. Quid enim, si dos post
nuptias promittatur?

Nota, mutuum semper dominium transferre, creditum
autem non semper, sed interdum. Ideo servus, qui libe-
ram peculii administrationem non habet, non recte mu-
tuum contrahit, nec fugitivus, ut them. 3. cap. 11. ait.

Dixi tibi, si post solutum matrimonium mulier do-
tis suae nomine centum nummos sibi dari stipulata sit,
valere stipulationem, etiamsi nihil habuerit in dote.
Hoc ait Pomponius lib. 45. Dig. tit. 1. dig. 21. seu lib. 43.
tit. 1. Nota igitur, creditum consistere, etiamsi nihil
imminutum sit ex bonis nostris. Ecce enim mulier in-
dotata, quae post solutum matrimonium dotis nomine
centum nummos sibi dari stipulata est, creditum con-
traxit, seu verborum obligationem, licet nihil ex bonis
eius imminutum sit. Alia autem ratione opponitur ei
exceptio non numeratae dotis secundum tempora et ob-
servationem Novellae, quae extat lib. 29. tit. 3. cap. 1.
ut opinor, cum maritus errans et putans, dotem se ac-
cepisse, cautionem de ea exposuit.

9) si postnuptias dos promittatur]} Inno-
minati. Nam si ante nuptias promissa sit, nec nupse-
rit, non tenetur.

10) debet dominus esse] Cyrilli. Qui mutuum
dat, dominus esse debet. Quomodo igitur filiifamilias
et servi mutuum contrahunt? Ex voluntate patris aut
domini id facere videntur, sicut et procuratores.

11) voluntate patrum] Innominati. Si liberam
peculii administrationem habeant.

Dixerit hoc leco aliquis: Nec igitur filiifamilias un-
quam mutuum contrahent: non enim domini sunt. Ad
haec igitur ait Iureconsultus: Nam qui in aliena pote-
state sunt, et quae sequuntur.

12) nummos peculiares] Nummos peculiares.
Finge, ubique eos habere et liberam peculii admini-
strationem. Ait enim specialiter Ulpianus dig. 11. huius
tituli, servum, qui liberam peculii administrationem
non habeat, non posse mutuum contrahere. In summa
nec filiusfamilias, nec servus, si non habeant liberam
peculii administrationem, quidquam alienare possunt,

. p) Fabr. versioni huius scholii praefigit nomen Cyrilli, quod in textu
) Fabr. in marg. addit u+, r) Fabr. in marg., emendat Quyds. rr) Lege §/wvrau.

seu in alium transferre, ut aliunde disci potest, et prae-
cipue ex fine dig. 18. et 19. pignerat. act. Servum
enim et filiumfamilias et Paulus et Marcellus tunc
aiunt res peculiares alienare posse, cum liberam pe-
culii administrationem habent. His congruit et quod
ab Ulpiano dicitur dig. 41. tit. 1. Iib. 6. seu lib. 15.
tit. 1. cap. 41. them. 2. Pone igitur et hoc loco, ipsos
liberam habere peculii administrationem:. alioquin cum
alienare non possunt, seu dominium rerum credita-
rum in accipientem transferre, eumque dominum effi-
cere, mutuum non consistit, nec locum habet tractatus.

13) si vero voluntate mea] Stephani, Id est,
si voluntate mea nomine meo, vel etiam cum a me mu-
tuam pecuniam accepturus esses, permisero tibi num-
mos numerari, acquiro et hic condictionem, ut habetur
dig. 9. Alioquin qui voluntate mea suos nummos credi-
dit, nomine meo scilicet, adversus me mandati actio-
nem habet, vel negotiorum gestorum, quod maxime
congruit eum his, quae tit. 19. lib. 3. Institutionum
dicta sunt. Hoc autem dico, nisi forte quis domandi
animo nummos suos meo nomine crediderit. Nec te of-
fendat, quod habetur dig. 9. huius tituli, ubi Ulpianus
ait, eum, qui voluntate mea nummos suos meo nomine
crediderit, condictionem habere. 1bi enim sic dicere
visus sum: Crede mihi nummos, eosque nomine meo
solve Titio: et merito principaliter adversus me con-
dictionem habet. Hoe autem loco non dixi, crede mihi,
sed crede Titio nummos centum nomine meo,

14) ego acquiro actionem] Nam in mutuo
multa contra meram rationem recepta sunt. Alioquin
iniquum esset, eum quidem, qui solvisset, adversus
mandatorem actionem habere, mandatorem autem non
habere adversus eum, qui accepisset.

15) verborum obligatio] Cyrilli. Ex verbo-
rum obligatione quoque creditum fit. Mutuo  tacite
inest, ut res eiusdem generis et eadem bonitate red-
datur.

Verborum obligatio est eius, qui interrogatus est,
professio, quae non consistit, nisi stipulatio praeces-
serit.

Certi condictio ex verborum obligatione est, Nam
ex stipulatione duae nascuntur actiones: si quidem cer-
tum quid promissum sit, certi condictio, ut cap. 24 si
vero incertum, actio ex stipulatu. Aestimatoria quo-
que eiusdem obligationis est, quae intenditur, cum rem
aestimatam vendendam tibi dedi, ut vel decem nummos
mihi des, vel ipsam rem, Hoc loco igitur lureconsul-
tus docet, actiones, quae ex stipulatione nascuntur, aut
actu indigere, ut aestimatoriam: egi enim rem dando,
ut dictum est, ut tanti venderetur, aut mihi redidere-
tur: aut stipulatione, ut certi condictionem et actio-
nem ex stipulatu.

Ex interrogatione et responsione congrua per quen-
dam actum constituitur, seu per stipulationem, et in
mutuum transit. -

Verborum obligationis hoc loce mentionem fecit.
Quoniam enim de condictione hoc loco agitur, et ver-
borum obligatie in haec duo dividitur, in condictionem,
si certum quid promissum sit, et in actionem ex_ stipu-
latu, si incertum, ideo merite hec loco eius meminit.

Nieaei. Nota Basilicum dicentem, verborum obliga-
tionem per actum constitui. Lege et lib. 2. tit. 2. cap. 19.
quo dicitur: Labeo definit, quod quaedam agantur,
quaedam contrahantur, quaedam gerantur. Et actum
quidem generale verbum esse ait, sive verbis, sive re
quid agatur, ut in stipulatione vel numeratione. Et
nota, illud ecum capite proposito concurrere, quo dici-
tur, verborum obligationem actu constitui. Actus enim
dicitur Graece modikis.

IIl. Pompon. In mutuo tacite agitur!), ut res
eiusdem generis et eiusdem bonitatis reddatur.

t) Lege 7 pro &

L.3.
D, XII 1.

nem, quae in mutuo obtinet, et supervacaneum quidem
esse, ut ea, quae naturaliter contractum sequuntur,
exprimantur: non tamen nocere, secundum regulam di-
centem: Superflua non nocent. Hanc autem regulam
et aliunde cognoscere potes: manifestius autem eam
tradit Ulpianus lib. 50. Dig. tit. ult. dig. 94. seu lib, 2.
tit. 3. Dig. autem 81. eiusdem libri et tituli Papianus
ait, quae contractibus sive instrumentis inseruntur tol-
lendae dubitationis gratia, ius non laedere. Nota au-
tem, si quid senserint contrahentes, pro omni cautione
accipi. Neque enim in verbis contrahentium haerendum
est, sed voluntatem eorum spectare et inquirere opor-
tet. Quod aliunde quidem disci potest et ex hoc ca-
pite, manifestius autein hoc ait Papianus lib. 50. Dig.
tit. 16, dig. 219. seu lib. 2. tit. 2. cap. 219,

Innominati. Licet autem aliud pro alio stipulari,
ut 1lib. 4. Cod. tit. 2. const. 10, seu huius tit. cap. 52.

IV. Ulpian, Cum essem aliquid emturus!), nec
vellem inde iam mutuam pecuniam accipere, rogavi
te, et nummos apud me deposuisti, ut si emissem 2),
mihi crediti essent. Hoec depositum periculo meo
est 3): mam et qui rem acceperit, ut eam venderet
et pretio uteretur, periculo suo rem habet.

Soluto debito %) pignus et fructus percepti con-
dicuntur 5). Colonus, qui post tempus %) fructus per-
cepit, si quidem ex voluntate domini, eos non re-
stituit: si non ex voluntate, restituit.

Condicuntur 7) ea, quae vi fluminis ablata sunt.

1) cum essem aliquid emturus] Cyrilli. Cum
propositum foenerandi non haberem, pecuniam apud
te deposui ea lege, ut si emisses hunc fundum, esset
tibi credita: tuo periculo est.

2) ut si emissem] Nota methodum eorum, qui
statim pecuniam mutuam nolunt accipere, et gquando
depositum periculo sit eius, qui accepit. Si enim nec
foenerari solitus essem, ut dixi in Indice, neque abun-
dans pecuniarum fuerim, nec propositum deponendi ha-
buerim, tunc interim depesitum periculo tuo est. Lege
lib. 16. Dig. tit. 3. dig. 1. them. 24. seu lib. 13. tit. 2.
cap. 1.

Hoc loco mutuum sub conditione erat contractum,
ut in cap. 10. huius tit. Itaque antequam conditio ex-
titerit, et mutuum constitutum fuerit, alius est con-
tractus.

3) hoc depositum periculo meo est] Nam
si quid fortuito casu circa rem depositam acciderit, pe-
riculum erit depositarii. Hoc autem quasi mutuum peri-
culo est eius, qui accepit, licet nihil in eo neglexerit.

Quia nec propesitum foenerandi, nec deponendi ha-
buisti, sed potius quasi coactus fuisti, pecuniam penes
me deponere.

Ad idem. Mea enim utilitas est, contra generalem
depositi naturam. Hoc enim et in commodato fit, et
plerumque magis utilitas eius est, qui dedit, quam eius,
qui accepit, ut lib. 13. tit. 6. dig. 5. them. 3. et them. 9.

Enantiophanis. Iege cap. 11. huius tit. 1bi enim
distinguit Ulpianus, nisi venalis esset. Liege et lib, 19.
tit. 5. dig. 19.

4) soluto debito] Cyrilli Post solutionem pi-

| gnus condicitur, et fructus percepti a colono post tem-

v) Fabr. in marg. emendat gwo:. w) Fabr. in marg,

addit uyve ante Zygw, ) Fabrv. in marg. emendat avvdAayp.



